
Inuussutissanik immuup sukkuanik akoqanngitsunik pisariqartitsisunut qanoq 

akikinnerulersitsisinnaanersugut pillugu misissuinissamik aallartitseqqullugit 

Naalakkersuisut peqquneqarnissaannik Inatsisartut aalajangiiffigisassaattut siunnersuut. 

Misissuinermi naatsorsorneqassaaq innersuussutit ataasiakkaat aningaasatigut 

inuiaqatigiinnut kinguneqassanersut. 

(Inatsisartuni ilaasosrtaq Justus Hansen, Demokraatit) 

 

Siunnersuuteqartoq inatsisartuni ilaasortaq Justus Hansen, Demokraatit siunnersuutinnut 

soqutiginartumut qujanaq, imatullu naatsumik Atassut-miit oqaaseqarfigissavarput. 

Siunnersuuteqartoq ilumoorluinnarpoq, inuppassuaqartarmat inunnguutimikkut 

nappaateqalersimanerluunniit aallaavigalugu, soorlu nerisassanik sapigaqalersinnaasarnerat.  

Matumani siunnersuuteqartup qulequtsiinermini tunngavilersuuteqarnerminilu ersersiinnarpaa, 

Kalaalit Nunaanni innuttaasut 55 procentit missaanniittut immuup sukkua annermik 

minnerusumilluunniit sapertaraat.  

Immuup sukkuanik sapigaqarneq ulorianartuunngikkaluartoq, merianngusarnermik, pullanneq 

naarluttarnertigullu il il siunnersuuteqartumiit tunngavilersuutaasut sinnerinut isumaqataavugut. 

Arlaatigut tapiissuteqarnikkut akikillisaataasinnaasumik maanngaanniit iliuuseqarsinnaagutta, 

Atassummiit tapersiissaagut. 

Taamak naatsumik oqaaseqarluta, Atassut-miit inassutigissavarput, ilaqutariinnermut 

peqqissutsimullu ataatsimiititaliamut suliap aappassaaneerneqartigani suliareqqaarneqarnissaa. 


